
 

 
 
 
 
Rapport etter forvaltningskontroll 

Kontrollert kommune:   Oppdal kommune 
 

Dato rapport:  22.04.2026 
 

Kontrolleiar:  Ingrid Reiersen 
 

Gjennomført av:  Ingrid Reiersen 
 

Kontrollerte ordningar:  Tilskudd til spesielle miljøtiltak i jordbruket (SMIL) - kommunale 
retningslinjer 
 

1 Samandrag 
Rapporten er skrive med bakgrunn i Statsforvalteren sin foreløpige rapport datert 09.03.2026. og 
Oppdal kommune si tilbakemelding datert 24.03.2026. Rapporten skildrar dei funn (avvik og 
merknadar) som vart avdekka. I Oppdal kommune vart det konstatert to merknadar. 

2 Generelt om kommunen 
Tabellen under syner kor mykje midlar Oppdal kommune forvalta på dei tilskotsordningane 
kommunen hadde fått delegert myndigheit frå staten i 2025: 
 

Tilskotsordning  Beløp (kr) Antal 
vedtak 

Produksjonstilskudd og avløsertilskudd i jordbruket Utbetalt  152 
519 708  

179 

Tilskudd til avløsning ved sykdom mm Utbetalt  1 492 070 25 
Skogfond *) Utbetalt  1 270 043 35 
Tilskudd til nærings- og miljøtiltak i skogbruket (NMSK)-
Skogkultur 

Utbetalt  413 720 
 

35 

Tilskudd til nærings- og miljøtiltak i skogbruket (NMSK)- 
veg 

Utbetalt  54 800 
 

1 

Tilskudd til nærings- og miljøtiltak i skogbruket (NMSK)- 
drift 

Utbetalt  0 0 

Tilskudd til spesielle miljøtiltak i jordbruket (SMIL) Innvilget  1 537 296 38 
Tilskudd til regionale miljøprogram (RMP) Utbetalt  8 199 500 143 
Tilskudd til drenering av jordbruksjord Innvilget  405 691 12 
Tilskudd til tiltak i beiteområder - planleggings- og 
tilretteleggingstiltak 

Innvilget  1 055 801 
 

42 

Tilskudd til utvalgte kulturlandskap i jordbruket (UKL) Innvilget 1 233 350 23 
SUM  168 181 979 533 

*) Berre til skogkultur. I tillegg kjem skogfond til vegar og andre føremål. 

3 Heimel for kontrollen 
Heimel for kontroll er Reglement for økonomistyring i staten § 15: 
«Overordnede virksomheter skal ivareta kontroll med at underliggende virksomheter og enheter 
utenom statsforvaltningen som utøver forvaltningsmyndighet, utfører sine oppgaver på forsvarlig 
måte og i henhold til § 14».  § 14 inneheld bestemmingar om internkontroll.  
 
Kontrolloppgåvene er gitt til Statsforvaltaren i tildelingsbrev og hovudinstruksen frå 
Digitaliserings- og forvaltningsdepartementet.  
 
Statsforvaltaren skal føre kontroll med om kommunane si tilskotsforvaltning er i samsvar med 
krava i Reglement for økonomistyring § 15. Dette inneber at me skal kontrollere om kommunen i 
sin tilskotsforvaltning på landbruksområdet har etablert system for god styring og kontroll, som 
tryggar at tilskotsordningane vert forvalta i samsvar med gjeldande landbrukspolitikk, og i 
samsvar med gjeldande lover og reglar.  

4 Grunnlag for kontrollen 
Statsforvaltaren er gjennom hovudinstruksen og tildelingsbrev bedt om å vektlegge kontroll for å 
trygge kvalitetsmessig god tilskuddsforvaltning. Utvelginga av kontrollobjekt er risikobasert. 
Samstundes står det i tildelingsbrevet at Statsforvaltaren skal ha forvaltningskontroll i 20 % av 
kommunene kvart år.  

 
Målet med kontrollen er å ivareta at midlane over jordbruksavtalen nyttast til det førmål dei er 
tiltenkt gjennom ein målretta og effektiv forvaltning. Kontrollen skal videre sikre at lover og 
reglar vert overheldt, og at rettstryggleiken til søkjar vert ivareteke.  

5 Gjennomføring av kontrollen 
Varsel om kontroll vart gitt i brev av 07.07.2025. 
 
Statsforvaltaren har gjennomgått dei kommunale retningslinjene og rutinene for tilskudd til 
spesielle miljøtiltak i jordbruket. Me har i kontrollen fokusert på om dei kommunale 
retningslinjene og tiltaka er i samsvar med føremålsparagrafen i forskrifta. Statsforvaltaren 
varsla at me ville sjå på om kommunen har prioritert tiltak ut frå lokale behov, dette har ikkje 
blitt prioritert i kontrollen på grunn av kapasitetsutfordringar. Statsforvaltaren har undersøkt om 
kommunen har rutiner på området, men me har ikkje vurdert innhaldet i rutinen. 
 
Kommunen fekk oversendt ein foreløpig rapport den 12.03.2026.  
 
Kommunen ga skriftlig tilbakemelding på fakta i foreløpig rapport den 24.03.2026.  
 
Foreløpig rapport og tilbakemeldingar frå kommunen er lagt til grunn for denne rapporten. 

6 Kontrollområde 
Tabellen, som følgjer på dei neste sidene, gir ei oversikt over dei avvik og merknadar som vart 
avdekka under kontrollen: 
 
Avvik er mangel på oppfylling av krav til forvaltninga av ordninga som er fastsett i eller i tråd 
med  

• reglement for økonomistyring i staten  

• styrande dokument 
• regelverket og/eller retningslinjer for ordninga 

 
Merknad er forhold som ikkje strid med krav, men der statsforvalteren finn grunn til å peike på 
behov for forbetringar. 
 

 
Avvik og merknadar som vart avdekka under kontrollen: 
 
Tilskotsordning: Tilskudd til spesielle miljøtiltak i jordbruket 
 
Merknad 1 
 

Anbefaling om utdjuping av tilskot til restaurering av bygg 
Kommunen skriv at de kan gje tilskot til utvendig restaurering av 
driftsbygningar knytt til utmarka.  
Kommunen har i sin tilbakemelding på foreløpig rapport presisert 
at dette vil vere t.d. buer på seter, løer brukt til høyberging ved 
gamal slåttemark og enger, og at dei aldri har tildelt til skogkoier 
o.l. Desse presiseringane kan gjerne inkluderast i dei lokale 
retningslinjene.  

 
Merknad 2 Anbefaling om presisering av tilskotssats til elektronisk 

gjerde 
Kommunen har same tilskotssats på bruk av ordinært gjerde og 
elektronisk gjerde. Dersom kostnaden med elektronisk gjerde er 
høgare enn ordinært gjerde, bør tilskotet avgrensast til det 
rimelegaste alternativet.  
Kommunen har i sin tilbakemelding på foreløpig rapport 
kommentert at dette vil bli tatt opp som tema i Oppdal 
landbruksråd 2026.  

